
Carta Cha Sacuhun Ra

Santiago Chi Nu Yihi Cuenda
Ra Cristo

Nu chahd ra Santiago nocumi chi fiu
1Yuhu ra Santiago cuvi noo ra sacuvi tyifio nuu
Nyoo ta nuu Sutu Maii yo Jesucristo. Sacuhin
nocumi chi ndo cha cuvi ndo cha uchi uvi ityi
fidyivi Israel fiu yihi cuenda ra Cristo. Ta quiti
cuatyi ndo siin siin fiuu.

Cha chifii tufii cha chaha maa Nyoo

2Yafi, cufii chi vatyi sii cuvi chi ndo tatu cuaha
nuu tindoho nyehé ndo. 3 Vatyi chité ndo tatu
nyehé ndo tindoho tari cha vatyi Nyoo nducu
nyehé ra tatu ndicha cha chind ifii ndo chi ra
cuvi cuan. Ta tyicuan caa ta cua cutuhva ca ndo
cha cucama ifii ndo. 4 Safia ndo na quichi maa
tindoho siqui ndo, vatyi ican cuvi cha sacod cha

cama ifi ndo. Ta tatu cha chicoo cha cama ifii
ndo ta cucuvi ndo noo fidyivi chicha chihin tuhun

Nyoo, ta cuacunyee ndo tandihi cuii maa tindoho
cha vachi ca siqui ndo.

> Tatu nya noo nyoho cumafii cha chifii tufii chi
ndo, cacan ndo chi Nyoo. Ta Nyoo cuhva ra. Ta

fiima chiin ri chahd ra chi fiu chican chi ra. Ta
fa tyicuhva ra cuhva chahda ra. Ta fia natyihi ra

nuu yo cha cuenda cha chahd ra chi yo. 6 Soco
cufii chi cacan yo chi ra chihin cha chiné vaha
ifii yo. Ta ma quihi ifii yo vatyi ma cuhva ra chi

yo. Vatyi fiu cha fia chino vaha ifii, cuvi fiu tari
ndutya yuhu tyafiuhu cha tyandaha tatyi chii siin
siin ityi. 78 Ta tyicuan caa maa fiu cuan, siin sin
cuhva chicd xifii fiu, vatyi siin cha chican fiu vityin
ta siin cha chican fiu tyaan, ta fia nii ifli fiu sacuvi fiu
noo cha sacuvi fiu. Na tahan chi quihi ifii fiu vatyi
cufiihi fiu cha cuacuhva Sutu Mafii yo chi fiu. ? Tatu
1y6 noo ra yafi yo, ndahvi ra, cufii chi cusii cuiii
ra vatyi Nyoo nacofiehé ra chira. 10 Soco tatu noo
ra yafi yo, tyayii ra, cufii tucu chi cha cusii cufii ra
tatu ndundahvi ra, vatyi ra tyayii cuvi ra tari noo
ita cha nyaa nu cuhu, vatyi fianaha maa chiyd chi.
11 Vatyi tatu cafid fanyii ta ihfii vavaha cuhu cuan,
na ityi chi. Ta ita cuan canacava ri ta ndihi cha
tyaqui chi. Ta tyicuan caa tucu ra tyayii, cuquichi
tuhun chihi chi ra ta ndo6 maa tyifio saha ra.

Yoso caa cunyeé yo tindoho

12 Nana cha sii cuvi chi ndo cha cunyeé ndo

chihin cha cama ifii ndo fiaa tindoho cha vachi
chi ndo. Vatyi tatu cunyeé ndo, cufiihi ndo tari

noo corona. Vatyi Nyoo cucuhva ra chi fiu cuiii
chi ra, cha coo fiu fiayivi chaa chihin ra. 13 Tatu
nya noo nyoho quichi cuvi ifii ndo cha sacuvi ndo
cha fia vaha, ma cufii ndo vatyi Nyoo sacuvi cha
caca xifii ndo tyicuan caa. Vatyi Nyoo fia quichi
cuvi ifii ra sacuvi ra cha fia vaha. Ta ni fia tyiyuhu
ra chi yo cha sacuvi yo cha fia vaha. 14 Soco tatu
nya noo ndo quichi cuviifii ndo sacuvi ndo cha fia
vaha, suri cha cuenda cha chica xifii maa ndo cha
na vaha, yucuan chaha canacava ndo nu cuatyi.
15 Tatu cuhva xaan yo cuhva cha quihi tuhun fia
vaha ifii yo, cuacoo noo quivi ta cuasacuvi yo

cuhva fia vaha cuan, ta tyicuan caa cacu cuatyi yo
nuu Nyoo. Ta Nyoo tachi tufii ra cuatyi cuan ta
cuchaa tuhun chihi chi yo. 16 Yafii yuhu, cufii xain

chi ndo. Ma sandavi fiaha ndo chi ndo. 17 Tandihi
cha vaha ta cha vii cha fiihi yo, quichi chi nya

ityi siqui vatyl maa Nyoo chaha ra. Ta maa ra
savaha ra fiuhu cha iy6 andivi: tifoo, ta yoo, ta
fanyii. Ta Nyoo tyicuan ri cuvira Nyoo, ta ni chiin
fia tuhva ra nasama ra cuhva cuvi ra. 18 Ta chaha
ra fayivi chaa cha iy0 yo cha cuenda tuhun ndicha
cha cahan ra. Vatyi xihna ca yo cuvi cha nduchaa
cha nuu tandihi ca cha savaha ra. Vatyi tyicuan
caa cufii maa ra.

Noo ityi cha ndicha cha tahdn chi cuhun yo

19 Yucuan chaha yafii, noo noo yo ta cuiii chi
cha yatyi cohon ifii yo cha tyasoho yo, soco cufii
chi cha ma yatyl xaan nacahan yo ta ma yatyi
xXaan cuxaan yo. 20 Vatyi fidyivi cha cuxadn, fia
nyacuvi fiu cha tahdn ifii Nyoo. 21 Yucuan chaha
safia ndo cha fia vaha ta cha quifii caa cha cuaha
Xaan 1y0 siqui fiuhu fiayivi. Ta natiin cuenda vaha
ndo chihin cha masu ifii ndo tuhun Nyoo cha tachi
ra afiima ndo. Vatyi tuhun Nyoo cuan iy6 tunyee
ifii chi chi vatyi sacacu chi afiima yo. 22 Soco sacuvi
yo yoso cuhva safiahd tuhun Nyoo. Ta ma cuifii
ri maa yo vatyi tatu tacuhva chifii ri maa yo, suri
chi maa yo sandavi fiahd yo. 23 Vatyi fiu cha chifif
ri maa tuhun Nyoo ta fia sacuvi fiu, cuvi fiu tari
noo fiu cha nyehé chi nu ino. 24 Ta nyehé fiu yoso
caa nuu fiu, ta yaha cuan ta cuahan fiu ta naa ri
ifii fiu yoso cuhva cad nuu fiu. 25 Soco inga fiu cha
nyita ri tyasoho tuhun Nyoo, vatyi sacuvi vaha fiu

cha chifii fiu. Ta tyicuan ri saha vaha fiu cuenda
cha catyi ley Nyoo, cha cuvi ley vaha ca, ley cha
chaha libertad chi yo tyi tava chi chi yo ndaha
ra fia vaha. Ta fiu nyacuvi tyicuan caa sii Xxaan
cucuvi chi fiu. 26 Tatu nya noo fidyivi cufii maa
fiu vatyi ityi Nyoo cuahan fiu, soco fia nyatu yuhu
Nu cahan fiu, suri chi maa fiu sandahvi fiaha fiu.
Ta cha catyi fiu tyi ityi Nyoo cuahan fiu, cha fiima
ri tuhun cuvi. 27 Vatyi ityi ndicha, ityi vaha nuu
Nyoo Sutu yo ican cuvi ihya: Cha tyinyeé yo chi
fu nyehe tindoho, fiu yori sutu ta sihi, ta fiu chihi
yit. Ta inga, cha sahda vaha yo cuenda chi yo coto
sacuvi yo cha quifii caa cha sacuvi fiu fia fioh6o nuu
Nyoo.

2
Na tahdn chi cufii yo chi noo fidyivi ta chi inga fiu
ma cufti yo. Inuu ri tahan chi cufii yo chi fiu
1Yafii yuhu, nyoho chiné ifii ndo chi Sutu Maiii
yo Jesucristo ra cha cahnu ca cuvi, ta fia tahdn
chi cha vaha ca cahan ndo chihin noo ri fiayivi, ta
chihin inga fiu ma cahan ndo. 2 Vatyi tatu quihvi
noo ra tyayii nu nyicu ndo, yihi xehe xuhun cuaan
ndahara, ta finu sahmara, ta quihvi tucu nongara
cha fiihné sahma chahnu ri. 3 Ta nyoho tatu vaha
ca tyifiuhu ndo chi ra cha vaha fiihno cuan, ta catyi
ndo chi ra: “Cunyaa ihya noo nu vaha.” Ta chi
ra ndahvi cuan catyi ndo chi ra: “Yoho cuinanyaa
yucuan o cunyaa ihya nu fiuht”, catyi ndo chi ra.
4 Na vaha tatu sacuvi ndo tyicuan caa, vatyi fa
inuu ri sahd ndo fidyivi chi fiu, ta cha tyicuan caa,
hia vaha cha chica xifii ndo.

> Yafii, tyasoho ndo tuhun ihya. Nyoo nacachi
vaha ra chi fiu ndahvi ihya fayivi, vatyi ta cuhva
cuvi fiu fiu tyayii chihin cha chind xaan ifii fiu chi
Nyoo, ta cufiihi fiu nu vaha nu nyaca fiaha ra. Vatyi
ican ihya cuvi cha catyi ra tyi cuhva ra chi fiu cufii
chira. ¢ Soco nyoho chahd ndo ticahan nuu chi fiu
ndahvi. Ta ¢atu fia chito ndo vatyi fiu tyayii, ican fiu
cuvi fiu cha chahfii ndahvi chi ndo? Ta chinyaca
fiu chi ndo nuu ra cuvi tyifio. 7 Ta ¢atu fia chité ndo
vatyiican fiu cuvi fiu cahdn fia vaha siquira Cristo?
Ta cuenda ra Cristo yihi ndo.

8 Tatu ndicha cha sacuvi ndo tandihi cha catyi
ley Nyoo ra cuvirey cuenda yo, vaha nyacuvindo.
Tari catyl tuhun Nyoo: “Cufii ndo chi tahan ndo
tari cufii ndo chi maa ndo.” ? Soco tatu chi noo
ri fiu cufii ndo. Ta chi inga fiu fia cufii ndo, chicoo
cuatyindo. Ta iy6 cuatyi ndo nuley Nyoo. 10 Vatyi
tatu noo fnayivi sacuvi fiu tandihi cha catyi ley, ta
cumafii fiu noo ri cha catyi chi, cuvi chi tari cha
tandihi ley fia sacuvi fiu. 11 Vatyi Nyoo catyi ra
vatyi ma coo inga fiusihi o inga rayii chi fiu, tatu
1y0 yii fiu 0 1y0 Nasihi ra. Ta suri maa ra catyi vatyi
ma cahfii yo. Yucuan chaha tatu noo fiu fia sacuvi
fiu cuatyi cha fia iy6 inga rayii o inga fusihi chi fiu
soco chahfii fiu, suri fia quichaha fiu cha catyi ley.
12 Soco yo6 cucutuiii chi yo nu ley ra Cristo cha
sacacu chi yo. Yucuan cuenda tahan chi nducu yo
cuhva cahan yo ta nducu yo cuhva coo yo. 13 Vatyi
fiu cha fia cundahvi cufii nyehe chi inga fiu, Nyoo
cusacutuiii ra chi fiu, soco ma cundahvi cuiii ra
nyehé ra chi fiu. Soco fiu cha ndahvi cufii nyehé
chi inga fiu, cuquita vaha fiu cuhva cha cutufii chi
fiu.

¢Ndd cha sacacti chi yo, cha chind ifii yo o cha
sacuviyo chavaha?

14 Yafii, ida ri tuhun tatu catyi ndo vatyi chind
ifii ndo, soco fiahri cha vaha nyacuvindo. ¢Atu cuvi
cacu ndo chihin cha chino iiii ri ndo chi Nyoo?
15 Vatyi tatu noo fiu tahan yo cumafii sahma fiu,
cumafii cha cachi fiy, 16 ta minoo nyoho catyi ndo
chi fiu: “Cuahan ta Nyoo na cocumi ra chuun. Na
coo ca sahmon ta cha cachun”, catyi ndo. Soco
fia chahd ndo cha chifiuhu chi fiu. ¢N&a ri tuhun
cuan? 17 Nahri yahvi nyaa cha catyi yo vatyi chind
ifii yo chi Nyoo, ta fia tyinyeeé yo chi tahan yo.

18 Vasi yihi ndo cua catyi ndo: “Yoho chihin
cha chin¢ ifiun chi Nyoo ta cufiun cacun, ta yuhu
caqui soco chihin cha vaha fidyivi cuvi ta chihin
cha tyinyei chi tahan yo.” Vaha. Soco yuhu catyi
chuun, ¢atu cuvi safiahun chii tyi ndicha chiné ifiun
chi Nyoo tatu fia vaha fidyivi cuvun ta fia tyinyeun
chi tahun? Ma cuvi. Soco yuhu chihin cha tyinyei
chi tahan yo safiahi chuun vatyi chin6 vaha ifii
chi Nyoo. 19 Ta yoho chin6 vavaha ifiun tyi iy6
noo ri Nyoo. Vaha cha chino ifiun. Soco cuihna
chind tucu ifii ra cuan tyi iy6 noo ri Nyoo. Ta nihi
ra chihin cha yuhvi ra vatyi ma cacu ra. 20 Ma
tondo xaan caca xifiun. Na cutufii ifiun vatyi tatu
ching ifi yo ta fia sacuvi yo cha vaha, fiahri yahvi
nyaa cha chiné ifii yo. 21 Ra Abraham sutu chahnu
yo, cuvi ra noo ra vaha nuu Nyoo cha cuenda cha
sacuvi ra cha catyi Nyoo. Vatyi chaha ra chi sehe
ra, ra Isaac chi Nyoo tari cuhva catyi Nyoo chi ra.
22 Nyehun vatyi chiné ifii ra Abraham chi Nyoo
ta chaha cha chiné ifii ra ta sacuvi ra tuhun cha

catyi Nyoo chi ra tyi sacuvi ra. Ta nu sacuvi ra
cuhva catyi Nyoo chi ra, yucuan cuvi nu natuvi
vaha cha ching ifii ra chi Nyoo. 23 Ta tyicuan caa
ching cava tari cuhva catyi nu tutu Nyoo tyehe
caa: “Ra Abraham chino ifii ra chi Nyoo ta yucuan
chaha Nyoo saha ra tuhun tyi vaha ra nuu ra.” Ta
iy6 inga nu catyi chi: “Ra Abraham, nanduvi ra
amigo Nyoo.”

24 Ta tyicuan caa nyehe yo vatyi vaha yo nuu
Nyoo cha cuenda cha nyacuviyo cha vaha, ta fiima
cha cuenda cha chind riifii yo chi ra. 25 Ta tyicuan
caa tucu cu Rahab fiaha cata ifii cha chiyo ta cha
naha. Yaha cha sacuvi fia cuatyi, sacuvi fia cha
vaha quivi chaha fia nu cacohon xehe ra cha tachi
ra Josué. Ta tyinyee fia chi ra cha cuhun ra inga
ityl. Ta cha cuenda cuan Nyoo saha ra tuhun tyi
vaha fia. 26 Ta tyicuan caa tucu cuvi noo cofio fiuhu
fidyivi. Tatu fiahri ca cha nyit6 fiu yihi chichi cofio
fiuhu cuan, fahri ca vale chi. Ta tyicuan caa yoo,
tatu fla sacuvi yo cha vaha, fia vale cha ching ifii
yo.

3

Yoso caa saha cuenda yo cuhva cahan yo

1 Nyoho yafii, ma yatyi xaan quichi cuvi ifii ndo
cuvi ndo noo ra safiahd tuhun Nyoo. Vatyi nyuhu
cha safiahd ndi tuhun Nyoo, tatu fia vaha safiaha
ndi, cahnu ca cuatyi cuvi, ta cuaha ca cutachi tufii
Nyoo chi ndi. 2 Vatyi ni noo yo ta fia sacuvi yo
maa maa ri maa cha vaha. Soco tandihi yo cuaha
ri cuhva sacuvi yo cuatyi. Soco tatu noo yo cuvi
cunyaca fiaha vaha yo cuhva cahan yo tacuhva ma

coo cuatyi yo cha cuenda cha cahdan yo, cufii chi
catyi vatyi fahri cuatyi yo vatyi cuvi tucu cunyaca
fiaha yo tandihi cofio fiuhu yo. 3 Vatyi tatu tyihi yo
yoho yuhu caballo cuvi cunyaca fiaha yo chi ti, vasi
cahnu ti. 4 Ta tyicuan caa tucu noo barcu cahnu,

vasi cahnu chi soco chihin noo vitu luhlu ri cha
nyaa chata chi, cuvi sacuhun ra chi chi nya ityi nu

cufii maa ra, vasi fiihi tatyi. > Ta tyicuan caa tucu
yaa yo. Cuvichinoo chaluhluri. Soco cahnu xaan
cahnuxaannanduvinoo tuhunluhluricahanyaa
yo. Tari nahnu cuvi cayu chihin fiuhu lee cha tyaa
yo chichi cuhu ta ndii maa yutun cayu. 6 Vatyi
tyicuan caa yaa yo tari noo fiuhu luhlu cuvi chi.
Ta cuvi chi tari noo cha quifii caa cahnu cha fioho
chichi cofio fiuhu yo, ta sativi chi chi cofio fiuhu
yo ta tandihi cuhva iy0 yo fayivi, vatyi suri maa
cuihna, ican tyiyuhu chi chi. 7 Ndyivi cuvi samasu
fiu tandihi ri nuu quiti: saa, coo, ta quiti cha iyo
chichi tyafiuhu, ta samasu fiu chi ti. Soco yori cuvi
samasu yaa yo. Vatyi cuvi chi noo cha fia vaha cha
fia chaha chi cha cunyaca fiaha yo chi chi. Tari noo
coo, tyaa ti chi fdyivi, tyihi ti venenu ti ta chihi
fdyivi. Ta tyicuan caa yaa yo. 9 Vatyi suri chihin
yaayo sacahnu yo chi Nyoo Sutu yo. Ta suri chihin
cuan cahan fia vaha yo chi fidyivi cha savaha Nyoo
tari cuhva cad maa ra. 19 Suri maa chihin yuhu yo
sacahnu yo chi Nyoo. Ta suri chihin cuan cahan
yo cha quifii caa. Soco yafii, fiatahdn chi cha sacuvi
yo tyicuan caa. 11 Vatyi, ¢atu cuvi quita ndutya vixi
ta ndutya uva noo ndohyo? Ma cuvi. 12 Yafii, satu
cuvi quita papaya nuu noo tumangu, o cuvi cuhva
tupapayanoomangu? Ma cuvi. Ta tyicuan caa ma

cuviquita ndutya uhva ta ndutya vixi noo ndohyo.

Cha chifii turii cha vaha ca

13 Tatu yihi ndo cha chité ndo ta iyé cha chifii
tufii chi ndo, safiaha ndo chihin cha cachi iy6 ndo.
Ta sacuvindo cha vaha chihin cha ma cahnu saha
ndo chi ndo, vatyi iyo cha chifii tufii Nyoo chi ndo.
14 Soco tatu iy6é tuhun nyiyo ifii fla vaha chichi
afiima ndo, sacuvi ndo cha sacuvi ndo soco cha
cuenda cha cufif ndo cuvaha ndo nuu fidyivi, ta
cha tyicuan caa nyacuvi ndo, fia tahan chi cuyaa
ndo tyi iyo cha chifii tufii chi ndo, vatyi cha cuyaa
ndo, sandavinahando cuvicuan, ta tixehe ndo cha
ndicha. 15 Vatyi tatu chica xifii ndo tyicuan caa
fima cha chifii tufii Nyoo cuvi cuan, soco cuhva
chicd xifii fiu fia fiohd nuu Nyoo cuvi. Cuenda
cuihna cuvi. 16 Vatyi tatu nyiyo ifii ndo ta cufif
ndo cuvaha ndo nuu fidyivi, yucuan cuvi nu ican
fima nyicu ndo. Ta iy0 tucu tandihi inga nuu cha
fia vaha nu nyicu ndo. 17 Soco tatu iy6 cha chifii
tufii Nyoo chi ndo, ndaa iy6 ndo, cachi iy6 ndo.
Tananducu ndo cuhva coo vaha ndo chihin fayivi
chihin cha vita ifii ndo. Ta vaha fidyivi cuvi ndo.

Ta cachi vaha chica xifli ndo. Ta cundahvi cufii
ndo chi fidyivi. Ta nducu ndo cha vaha chi tandihi

fidyivi chihin cha nii ifii ndo. 18 Tatu nanducu yo
cha coo vaha yo chihin fidyivi, ta safiihi yo coo taxi
ri yo chihin fiu, cuacoo yo noo fayivi cha cuiti.

4

Ma sacuviyo cuhva cufii cofio fiuhu yo
1 ¢Naa tuhun iy6 tisihi nu nyicu ndo? ¢Naa
tuhun iyd cuatyi? Cha cuenda cha fia vaha cha

cufii cofio fivhu ndo. Vatyi tyicuan ri iyo cha cuiii
ndo ta yucuan sacafii tahan chi ndo. 2 Nyoho cufii
ndo coo fida ndihi cha coo chi ndo. Ta fahri iyd
chi ndo. Tyicuan ta satasi ifii ndo ta chahfii ndo
tacuhva fithi ndo. Iyo tahan ndo chihin cha nyiyo
ifii ndo fida cha nyehé ndo soco fia cuvi fiihi ndo.
Tyicuan ta cafii tahan ndo. Iyo cuatyi nu nyicu
ndo soco fia fithi ndo cha cufii ndo. Vatyi fia chican
tahvi ndo chi Nyoo. 3 Ta tatu chicdn tahvi ndo chi
Nyoo, ni ri fia fithi ndo cha cuenda vatyi fia vaha
chicanndo. Vatyi cufii ndo soco cha sanaa ndo cha
cacanoorimaando cuhva cuifii fidyivi. 4Nandicha
cha ching ifii ndo chi Nyoo. ¢Atu fia chito ndo vatyi
tatunyacuvindo cuhva cufii fidyivi, fiu Xaan ifii chi
Nyoo cuvi ndo vatyi fia nyacuvi ndo cuhva cuiii
Nyoo? Yucuan chaha tatu yihi ndo nyacuvi ndo
cuhva cufii fidyivi, fiu Xaan ifii chi Nyoo cuvi ndo.
5> ¢Atu cha caha ri catyi nu tutu Nyoo vatyi Tatyi Ii
cha chaha Nyoo coo afiima yo, cufii xaan chi chi
yo0, ta cuifio xaan chi chi yo? Cufii Nyoo cha iin ri
chi maa ra cua cufii xaan yo. 6 Soco tyinyeé ca ra
chi yo tacuhva vatyi cuvi nacuhva ndihi yo chi yo
chira. Yucuan chaha catyi tucu tuhun Nyoo vatyi
Nyoo fia tahan ifii ra chi fiu cahnu saha chii. Soco
tyinyeé ca ra chi fiu nacoto tyi chifiuhu ra chi fiu.
7Ican tuhun nacuhva vaha ndo chi ndo chi Nyoo.
Ma quichaha ndo nu cahan cuihna chihin ndo. Ta
maa ra cucacacono ra nyehe ra chi ndo. & Tuhva
yatyin ndo chi Nyoo ta maa ra tuhva yatyin ra
chi ndo. Nyoho fiu iy6 cuatyi, sandundii ndo chi
ndo. Ta nyoho cha uvi nyaa xifii ndo sandunii ndo
ifii ndo ta cuhva ndo na sacutu Nyoo afiima ndo

chihin cha vaha, tyicuan ta cundundii ndo nuu
ra. 9 Cucuihya cufii ndo. Cuacu ndo. Na ndichi
Xifii ndo vatyi fia vaha cuhva iy6 ndo. Cha nuu

cha cuacu ndo chihin cha sii cufii ndo cuacu ndo
chihin cha cuihya ifii ndo. Ta cha sii cufii ndo na

nanduvi chi tucuihya ifii. 19 Ndahvi saha ndo chi
ndo nuu Sutu Mafii yo, ta maa ra cusanducahnu
cara chindo.

Ma nyehe nyaa yo chi tahan yo

11Yafii, ma cahan fia vaha ndo siqui noo tahan
ndo. Vatyi fiu cha cahan fia vaha siqui noo tahan,
o nyehé nyaa fiu chi fiu, siqui ley Nyoo cahdn fia
vaha fiuta nyehé nyaa fiu. Vatyi tatu nyehe nyaun,
juez nasahun chuun cha nuu cha quichahun nu
cahdnley cuan. 12Vatyinoorira cuvira chachaha
ley cuan. Ta surira cuvira juez. Ta suri maa ra
cuvi ra ra sacacu chi yo, o sacunaa ra chi yo. Soco
¢y00 fiu cuvi yoho vatyi nyehe nyaun chi inga fiu,
ta sacutufiun chi fiu tari cha juez cuvun?

Na chité yo fidd cha cucuvi chi yo tyaan, ta
yucuan chaha fia tahdn chi cahnu saha yo chiyo
13 Vityin cuifii ndo tuhun ihya, nyoho cha catyi
ndo: “Vityin o tyaan cuhun yo fiuu cuan, o inga
fiuu cuan. Ta yucuan cunyaa yo noo cuiya vatyi
sahatyifio yo ta saha ganaa yo xuhun”, catyi ndo.
14Ta ni fia chité ndo cha cucuvi tyaan. Vatyi fayivi
cha iy0¢ yo cuvi chi tari noo vico nuhu vatyi noo ri
cuhva yihi chi, ta tafii ri ta cha naa tucu chi. 15Soco
tahan chi catyl ndo tyehe caa: “Tatu Sutu Mafii
yo ta cufii ra, coo yo ta sacuvi yo ihya o yucuan.”
16 Soco nyoho nyee xaan ndo cuiii maa ndo ta
cahnu saha ndo chi ndo. Ta fia vaha tyicuan caa.

17Vatyi tandihi yo cha chit6 yo sacuvi yo cha vaha
ta fia sacuvi yo, chicoo cuatyi yo cha tyicuan caa.

)

Nu catyira Santiago fidd cha cucuvi chi fiu tyayii
1icuifii ndo tuhun ihya, nyoho fiu tyayii! Cuacu
ndo chihin cha cuihya cufi ndo, canachaa ndo
cha cuenda tindoho cha cunyehe ndo. 2 Vatyi cha
tyayii cha sacaya ndo, cha cufii tivi. Ta sahma finu
ndo, ndii maa cha cufii cachi tiquixin. 3 Xuhun

cuaan ndo ta xuhun cuichin ndo cuxi vavaha chi,
Ta yucuan chaha chi noo sefia cha chinyacuvi

ndo. Ta tari quivi cha cucahmi chi chi ndo tari
cayu fiuhu vatyi cucunaa ndo. Tyi sacayd xaan
ndo cha tyayii ndo tyi cotyifio ndo tyaan. 4 Ta fia
tyiyahvindo yahvicha tahan chi chifiundahvicha
sahatyifio nu tyifio saha ndo. Ta vityin chican fiu
cuatyi chaha ndo nuu Sutu Mafii yo ra nyaca fiaha
angel cha cuvi sindaro cuenda ra. Ta maa Sutu
Mafii yo chifif ra tuhun cahan fiu ndahvi cuan.
5Thya siqui fiuhu fiayivi tyaqui iy6 ndo, tyayii iyo
ndo. Ta sacuvindo yoso cuhva cufii maa ndo. Tari
nduxahan quini cha cucuvi, tyicuan caa nyoho,
vatyi cucunaa ndo. 6 Ta nyoho tyaa ndo cuatyi
chaha fiayivi vaha. Ta chahfij ndo chi fiu. Ta fiu
ndahvi cuan fia cuvi sacacu fiu chi fiu.

Cuatu yo chira Cristo chihin cha cama ifii yo
7Yucuan chaha, yafii, nyatu yo chihin cha cama
ifii yo nyacua nya quivi quichi Sutu Maiii yo. Tari
noo ra cha saha tyifio chi cuhu nyatu ra nyacua
nya cha coon savi cha xihna ri ta cha yaha savi
nu ndihi, tyicuan ta naquehen ra ida cha tachira.

8Ican tuhun cuatu ndo chi Nyoo chihin cha cama
ifii ndo. Ta cunii ca ifii ndo vatyi cha cuyatyin cha
quichi Sutu Maiii yo.

9 Yaiii, ma tyaa ndo cuatyi chaha tahan ndo,
coto tachi tufii Nyoo chi ndo. Vatyi Nyoo, juez
cuvi ra. Ta cha cufii quichi ra. 10 Yafii, saha ndo
cuenda cuhva chiyo ra profeta cha chaha cuenda
tuhun Sutu Mafii yo ta cha naha, vatyi cuhva cha
canyehé ra tindoho, cacunyee xaan ra. 11 Chité
yo vatyi sii Xaan cufii ra cha cunyee tandihi nuu
tindoho. Tari ra Job. Chiiii ndo tuhun yoso caa
cunyee ra tindoho cha nyehe ra. Ta chité ndo
vatyi nu ndihi tuhun, cuaha xaan cha vaha chaha
Sutu Maiii yo chi ra. Vatyi Sutu Maifii yo iy0 xaan
ticahnuifii chira. Ta cundahvi cufiira nyehera chi
yo. 12Soco yaiii, ma tyanaha ndo tacuhva chino ifii
Ndyivi vatyl ndicha cha sacuvi ndo. Ma tyanaha
ndo ni tuhun andivi, ni tuhun fiuhu Aayivi, ni ma
catyi ndo: “Chit6 vaha maa Nyoo.” Tatu ndicha
tuhun cahanndo, ndicha catyindo. Soco tatu chito
ndo tyi fia ndicha, catyi ndo tyi fia ndicha, vatyi
coto tachi tufii Nyoo chi ndo.

I3 Tatu nya noo nyoho nyehé ndo tindoho, cacan
tahvi ndo chi Nyoo. Ta tatu nya noo ndo sii cufii
ndo, cata ndo yaa Nyoo. 14 Tatu nya noo ndo
cuhvi ndo, cuifii chi cana ndo chi ra nyiso tyifio
vehe fiuhu vatyi cacan tahvi ra chaha fiu cuhvi
cuan ta tyihi ra acetye chi fiu chihin sivi ra Cristo.
15 Ta tatu chind vavaha ifii ra chi Nyoo cuhva cha
chican tahvi ra, fiu cuhvi cuan cucacu fiu. Ta Sutu
Maii yo cusanducuita ra chi fiu. Ta tatu sacuvi
Nu cuatyi, Nyoo cusaha ra ticahnu ifii cuatyi fiu.
16Yucuan chaha nahma ndo cuatyi ndo nuu tahan

ndo. Ta cacan tahvi ndo chaha tahan ndo vatyi
na nduvaha ndo. Vatyi nu chican tahvi noo ra
vaha chica chihin Nyoo iy6 xaan tunyee ifii Nyoo.
17 Tari ra Elias ra profeta Nyoo ta cha naha. Cuvi
ra noo rayii tari maa yo. Ta chican tahvi ra chi
Nyoo vatyi ma coon savi. Ta fia coon savi uiii cuiya
sisava. 18 Yaha cuan ta nacacan tahvi tucu ra chi
Nyoo inga chaha. Ta nacoon savi inga chaha. Ta
cuvaha chiti cha tachi fidyivi nu fiuhu.

19 Yafii, tatu noo tahan ndo sandoo fiu tuhun
ndicha Sutu Maiii yo, ta cuanuhu fiu fayivi inga
chaha, ta tatu tyinyeé ndo chi fiu na ndichi fiu ityi
Nyoo inga chaha, 20 coto ndo vatyi cha tyinyeé ndo
chi fiu sacuvi cuatyi cuan na ndihvi fiu ityi Nyoo
inga chaha, sacacu ndo afiima fiu ndahvi cuan coto
cuhun fiu anyaya. Ta sacuvi ndo vatyi saha Nyoo
ticahnu ifii tandihi cuatyi fiu.

